შესყიდვის ობიეტი

უკანასკნელ წლებში მიღწეული არსებითი გაუმჯობესების მიუხედავად, საქართველოში კვლავაც მაღალი რჩება ტუბერკულოზით გამოწვეული ტვირთი. აივ/შიდსის, ტუბერკულოზისა და მალარიის წინააღმდეგ ბრძოლის გლობალური ფონდის ხელშეწყობით, უწყვეტად ხორციელდება ტუბერკულოზის ეპიდზადამხედველობის, კონტროლის, პრევენციის, დიაგნოსტიკისა და მკურნალობის ღონისძიებები, რაც უზრუნველყოფს მოსახლეობისთვის შესაბამის მომსახურებაზე უნივერსალურ ხელმისაწვდომობას.
შესყიდვის ობიექტს წარმოადგენს აივ ინფექციის/შიდსის, ტუბერკულოზისა და მალარიის წინააღმდეგ ბრძოლის გლობალური ფონდის ( The Global Fund to Fight AID, Tuberculosis and Malaria) დაფინანსებული „ტუბერკულოზის ყველა ფორმის ხარისხიან დიაგნოსტიკასა და მკურნალობაზე საყოველთაო ხელმისაწვდომობის მდგრადობის უზრუნველყოფა“ პროგრამის ფარგლებში სსიპ ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულ ცენტრის მიერ დაგეგმილი მომსახურების (CPV80561000 - პროფესიული მომზადება ჯანმრთელობის დაცვის სფეროში) შესყიდვა - ტუბერკულოზის დროული გამოვლენა და მართვა ზოგად საექიმო პრაქტიკაში.

მომსახურების მიწოდების ვადა: 2018 წლის ივნისი -  2019 წლის 30 ოქტომბერი.


ტექნიკური დავალება


მიუხედავად ტუბერკულოზის მართვის კუთხით მიღწეული წარმატებისა, ეს დაავადება კვლავაც  საზოგადოებრივი ჯანმრთელობის მნიშვნელოვან გამოწვევად რჩება როგორც მსოფლიოში ასევე საქართველოში. საქართველოში ტუბერკულოზის შემთხვევების გამოვლენა ძირითადად შემთხვევების პასიური ძიების შედეგად ხდება. პირველადი ჯანდაცვის სერვისების მიმწოდებლები პასუხისმგებელნი არიან ტუბერკულოზზე სავარაუდო შემთხვევების იდენტიფიცირებაზე და მათ მიმართვაზე ტუბერკულოზის სპეციალიზირებული მომსახურების ცენტრებში დიაგნოსტიკის მიზნით. ჯანდაცვის განვითარების კონცეფციაში  ტუბერკულოზის ინტეგრირებული მოდულის დანერგვისათვის აქცენტი გადატანილია პირველადი ჯანდაცვის რგოლზე. 
2012-2015 წლებში USAID –ის ხელშეწყობით მიმდინარე „ტუბერკულოზის პრევენციის პროექტი“-ის ფარგლებში განხორციელდა პირველადი ჯანდაცვის რგოლის სამედიცინო პერსონალის გადამზადება ტუბერკულოზის დროულ გამოვლენასა და მართვაში. აღნიშნული აქტივობის შეფასების შედეგად დადგინდა რომ: ტრენინგმა ხელი შეუწყო: სავარაუდო ტუბერკულოზის გამოვლენისთვის, მედპერსონალში შესაბამისი უნარ-ჩვევების განვითარებას; შემდგომი ზრუნვის შესახებ ცოდნის გამოყენებას; სამუკრნალო მედიმაკენტების გვერდითი ეფექტების მართვაზე ფოკუსირებას; პროვაიდერების მიერ პაციენტებზე ორიენტირებული გარემოს შექმნასა და პროვაიდერებსა და პაციენტბს, ასევე მათ ოჯახის წევრებს შორის უკეთესი კომუნიკაციის დამყარებას; პროვაიდერებისა და ტუბერკულოზის ჯგუფებს შორის კომუნიკაციას; ისევე როგორც, ოჯახის ექიმების და ზოგადი პრაქტიკის ექიმების ტუბერკულოზის დიაგნოსიტირებასა და მართვასთან უკეთესი დამოკიდებულების ჩამოყალიბებას. მკაფიოდ გამოიკვეთა, რომ საჭიროა ტუბერკულოზთან დაკავშირებული კონსულტაციებისა და ტუბერკულოზის სამკურნალო მედიკამენტების გვერდითი ეფექტების მართვის სფეროების შემდგომი განვითარება. ასევე 2% დან 18% მდე გაიზარდა რეფერალი პირველადი ჯანდაცვის რგოლიდან სპეციალიზირებულ მომსახურების ცენტრებში.
მნიშვნელოვანია პირველადი ჯანდაცვის პროვაიდერების მონაწილეობა ტუბერკულოზზე ეჭვნიტანილი პირების დროულ გამოვლენასა და შემთხვევის სწორ მართვაში, ეს ხელს შეუწყობს დაავადების გავრცელების შეჩერებას, ვინაიდან პაციენტი უმეტესს შემთხვევაში ტუბერკულოზისათვის დამახასიათებელი ჩივილებით სწორედ პირველადი ჯანდაცვის ქსელს მიმართავენ.

ამდენად, სსიპ ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი გეგმავს განახორციელოს მომსახურების შესყიდვა ქვემოთ მოყვანილი პროექტის განსახორციელებლად შიდსთან, ტუბერკულოზთან და მალარიასთან ბრძოლის გლობალური ფონდის დაფინანსებით მიმდინარე „ტუბერკულოზის ყველა ფორმის ხარისხიან დიაგნოსტიკასა და მკურნალობაზე საყოველთაო ხელმისაწვდომობის მდგრადობის უზრუნველყოფა“ პროგრამის ფარგლებში - ტუბერკულოზის დროული გამოვლენა და მართვა ზოგად საექიმო პრაქტიკაში. 
პროექტის მიზანია: პირველადი ჯანდაცვის რგოლში დასაქმებული სამედიცინო პერსონალის (ექიმი, ექთანი) შესაძლებლობების გაძლიერება ტუბერკულოზის ადრეულ გამოვლენასა და დაავადების მართვაში.  


პროექტის სპეციფიკური ამოცანებია:

1. მომსახურების მომწოდებელმა შემსყიდველთან შეთანხმებით უნდა გადახედოს -„ტუბერკულოზის დროული გამოვლენა და მართვა ზოგად საექიმო პრაქტიკაში“  პჯდ პერსონალის (ექიმების) გადამზადების სასწავლო პროგრამას, რომელიც მოიცავს დაავადების გამოვლენის, რეფერალისა და მკურნალობაში ჩართვის მოდულებს, არსებული რეგულაციების გათვალისწინებით;
2. მომსახურების მომწოდებელმა შემსყიდველთან შეთანხმებით უნდა გადახედოს -„ტუბერკულოზის დროული გამოვლენა და მართვა ზოგად საექთნო პრაქტიკაში“  პჯდ პერსონალის (ექთნების) გადამზადების სასწავლო პროგრამას, რომელიც მოიცავს დაავადების გამოვლენის, რეფერალისა და მკურნალობაში ჩართვის მოდულებს, ასევე  TB/HIV/HCV  ინტეგრირებული სკრინინგის მოდულს. არსებული რეგულაციების გათვალისწინებით;
3. პჯდ პერსონალის (ექიმების) გადამზადება მთელი ქვეყნის მასშტაბით (900 ექიმი);
4. პჯდ პერსონალის (ექთნების) გადაზამზადება მთელი ქვეყნის მასშტაბით (900 ექთანი);
5. მომიჯნავე სპეციალობის ექიმების (პედიატრები, კარდიოლოგები, გასტროენტეროლოგები, რევმატოლოგები, გინეკოლოგები,  ენდოკრინოლოგები) ტრენინგი ტუბერკულოზის ადრეული გამოვლენისა და ეფექტური რეფერალის უზრუნველყოფის მიზნით (140 ექიმი);	
6. მომიჯნავე სპეცილობის ექიმების (პედიატრები, კარდიოლოგები, გასტროენტეროლოგები, რევმატოლოგები, გინეკოლოგები,  ენდოკრინოლოგები) ტრენინგის მოდულების და დამხმარე მასალების გადახედვა საჭიროებისამებრ;
7. ხარისხის ინდიკატორების შემუშავება, საბაზისო და სამიზნე მონაცემების განსაზღვრა;
8. გადასამზადებელ პირთა ცოდნისა და დამოკიდებულების  საწყისი და საბოლოო შეფასება კითხვარის მეშვეობით;
9. პროგრამის მონიტორინგის გეგმის შემუშავება და განხორციელება;
10. კლინიკური პრაქტიკის შეფასების მეთოდოლოგიის შემუშავება, საწყისი  და საბოლოო შეფასების განხორციელება ერთ რეგიონში (30 ექიმი);
11. ტრენინგის პროცესის უზრუნველყოფა შესაბამისი სივრცითა და აღჭურვილობით;
12. სასწავლო პროგრამების რუსულ ენაზე თარგმნა.

  
პროექტის სამიზნე პოპულაცია: საქართველოს მასშტაბით (გარდა სამეგრელო-ზემო სვანეთისა და აჭარის რეგიონებისა)   პირველადი ჯანდაცვის სფეროში დასაქმებული სამედიცინო პერსონალი (900 ექიმი და 900 ექთანი). 

  დანართი 1

პროექტის ფარგლებში უნდა განხორციელდეს შემდეგი სპეციფიური აქტივობები გაწერილი განხორციელების ფაზების მიხედვით:

	20 სამუშაო დღე
	

	1.1.
	სასწავლო მასალის გადახედვა/განახლება 

პრეტენდენტის მიმართ განსაზღვრული მოთხოვნები

1. ტენდერში მონაწილე ორგანიზაციას (ასევე მის ქვე კონტრაქტორს) უნდა გააჩნდეს მსგავსი თემატიკისა და მოცულობის პროგრამების განხორციელების, სულ მცირე 3 წლიანი გამოცდილება, დადასტურებული დოკუმენტურად (კონტრაქტ(ებ)ი, ან მიღება-ჩაბარების აქტები;
2. პროექტის ფარგლებში დასაქმებულ ტრენერებს უნდა გააჩნდეთ ტრენინგის განხორციელების გამოცდილება საოჯახო მედიცინაში დადასტურებული დოკუმენტურად - CV, სერთიფიკატი, ასევე ტრენერთა ნაწილს  უნდა გააჩნდეს ტრენინგის განხორციელების გამოცდილება შესაბამის თემატიკაში (ტუბერკულოზის მართვა);
3. პროექტში დასაქმებულ ძირითად პერსონალს (პროექტის მართვა) უნდა ჰქონდეს მსგავსი პროგრამების მართვის სულ მცირე 2 წლიანი გამოცდილება - CV, ხელშეკრულებები;



 
 







